
1. Жалпы қағидалар
1. Ішкі аудитті ұйымдастыруға арналған Осы Саясат (бұдан әрі – Саясат) «Казпошта» АҚ (бұдан әрі – Қоғам) ішкі аудитін ұйымдастыру үшін бірегей негіздік қағидаттар мен рәсімдерді қалыптастыру мақсатында дайындалды. 
2. Сапалық стандарттар сипаттамасы
                                 2.1. Тәуелсіздік және объективтілік
2. Өз міндеттері мен функцияларын орындау барысында Қоғамның ішкі аудит Қызметінің (бұдан әрі – Қызмет) тәуелсіздігі оның Қоғамның директорлар кеңесіне бағыныштылығын айқындайтын тиісті ұйымдастырушылық статусы негізінде қамтамасыз етіледі. Қызметтің іс-әрекетіне тікелей басқарушылықты Қоғамның директорлар Кеңесінің  аудит жөніндегі Комитеті жүзеге асырады. 
3. Қызмет өзіне тапсырылған міндеттерді атқару барысында оларды тиісті деңгейде орындап шығу үшін және объективті де әділ баға беру мақсатында кім-кімнің де ықпалынан ада болуға тиісті. 
4. Қызметтің тәуелсіздігінің нышаны жылдық аудит жоспарын құру кезіндегі, ішкі аудиттің әдістемелері мен рәсімдерін таңдау барысындағы, алға қойылған мақсатқа қол жеткізу үшін жұмсалатын жұмыс ауқымын тағайындау және аудиттік тұжырымдаманы бейнелеу кезіндегі тәуелсіздігінен көрініс табады. 
5. Ішкі аудиторлар өз жұмысында алалауға немесе алдын-ала пікір қалыптастыруға жол бермей, мүдделер қайшылығы тумауын қадағалауға тиісті. 
6. Өз міндеттерін атқару барысында әділеттілік және алаламау принциптерін бұзбау мақсатында ішкі аудиторлар кейіннен ішкі аудитке салынуы ықтимал жұмыстарға араласпауы керек және өзі аудит жасап отырған мерзімде айналысқан қызметтері немесе міндеттеріне қатысты аудит жұмыстарын жүргізуіне болмайды.
2.2. Кәсіби біліктілік

Ішкі аудиторлар жеке міндеттемелерін атқаруға жеткілікті білім және машық деңгейін меңгеруге тиісті. 
7. Қызмет персоналы өз рөлін атқаруға жеткілікті мөлшерде ұжымдық білімге ие болуға міндетті және оны кәсіби біліктілігін ұдайы жоғарылату барысында жетілдіріп отыруға тиісті. 
8. Ішкі аудиторлар аудиторлық тапсырманың мақсатына қол жеткізу үшін қажетті жұмыс көлемін мөлшерлеу, тәуекелді жәйттерді басқару жүйесінің тиімді және сайма-сай болуын анықтау, ішкі бақылау және корпоративтік басқару барысында жұмысқа кәсіби көзқарас танытуға тиісті. 
9. Қызметтің қызметкерлер құрамының білімі мен машығы  аудиторлық тапсырманы немесе оның әлдебір бөлігін орындауға жеткіліксіз болса, Қызмет, бекітілген тәртіппен, консультанттарды жұмысқа тартуға және ішкі аудитте аутсорсинг/ко-сорсингті пайдалануға құқықты.
2.3. Жұмыс сапасын бақылау
10. Қызмет басшысы жұмыс сапасын қамтамасыз ету мақсатында қабылданған шаралардың мұқият орындалуын ұдайы бақылауға тиісті. Ондай шаралар жұмыс сапасын қамтамасыз ету және Қызметтің іс-әрекеттері Қоғамда қабылданған ішкі аудитті ұйымдастыру саясатына сәйкес жүргізілетініне сенімді болу үшін жүзеге асырылуға тиіс. 
11. Қызмет басшысы жұмыс сапасын қамтамасыз етуге арналған шаралардың жалпы тиімділігін қадағалауды қамтамасыз етеді. Бұл процесс сырттай бағалау және жеке бақылау арқылы жүзеге асырылады.
12. Қызметтің жұмыс сапасын сырттай бағалауды қабылданған тәртіппен және/немесе Қоғамның Дара акционері таңдаған сыртқы аудитор кем дегенде 3 жылда бір рет атқарып отыруға тиіс. Қызмет басшысы сырттай бағалау нәтижелерін Қоғамның директорлар Кеңесінің назарына жеткізіп тұруға міндетті. 
13. Қоғам басшысы жұмыс сапасын қамтамасыз ету шараларының жалпылай тиімділігін аудиторлық тапсырманың орындалу барысында үздіксіз қадағалап, аудиторлық тапсырма мақсаттарының жоспарлы да сапалы атқарылуын қамтамасыз етуге тиісті.  

14. Ішкі аудиторлар жұмысының сапасын қадағалау Жүйесі стандартты рәсімдер мен саясаттарға, сондай-ақ Қызметтің және аудиторлық тапсырма жүктелген әрі аудиттің нақты нысанасына қатысты  аудиторлық тапсырманы орындаушы қызметкерлер құрамына басшылық ету тапсырылған аудиторлық тапсырма басшысының кәсіби пікіріне негізделеді. Ішкі аудиторлар жұмысының сапасына мыналар кіреді:
1)  ішкі аудиторлардың тәуелсіздік, адалдық, объективтілік, құпиялылық және кәсіби этика стандарттарын сақтауы;
2) ішкі аудит рәсімдеры мен әдістемелерінің оның негізінде дайындалған жұмыс құжаттамаларының Қоғамда қабылданған ішкі аудитті ұйымдастыру саясатына парапар келуі;        

3) ішкі аудиттің аудиттің тұжырымдамасына ықпал ететіндей негізгі нәтижелерін аудиттік тапсырманың  және Қызмет басшыларының назарына жеткізу;  
4) ішкі аудиторлар өздеріне жүктелген міндеттерді орындамаған немесе нашар орындаған жағдайларда оларға тиісті шаралар қолдануы.

Ішкі аудиторлар жұмысының сапасын бақылау жүйесі Қызмет басшысы ішкі аудиторлардың кәсіби оқыту ісін одан әрі жетілдіріп, жұмыс сапасын арттыру жолында және аудиторлық тапсырмаларды жоспарлау және жүзеге асыру кезінде ішкі аудиторлардың кәсіби шеберліктерін тиімдірек пайдалану мақсатында қажетті ақпараттарды алуына жағдай жасайды. 
15. Қызмет басшысы ішкі аудиторлар жұмысының  сапасын бақылау үлгісіне сәйкес  қажетті рәсімдердің дайындалуын қамтамасыз етеді. (1 қосымшаның формасы бойынша). 

3. Этикалық стандарттар
16. Ішкі аудиторлардың тәлімдік этикасы мынадай қағидаттарға негізделуі тиіс: адалдық, объективтілік, құпиялылық, кәсіби біліктілік.
17. Адалдық қағидаты - ішкі аудиторлар өз жұмыстарын адал ниетпен және тиісті жауапкершілікпен атқаруға тиіс, және, ішкі аудиттің кәсіби стандарттары қажет еткен жағдайда, тиісті ақпаратты жариялауға міндетті екенін білдіреді.
18. Объективтілік қағидаты ішкі аудиторлар аудит нысанасы жайындағы ақпараттарды жинау, бағалау және ұсыну кезінде кәсіби әділеттіліктің ең жоғарғы деңгейін қамтамасыз етуге және өз пікірін қалыптастыру барысында жеке басының немесе басқа біреулердің мүдделеріне тәуелді болмауға тиіс екенін білдіреді.
19. Құпиялылық қағидаты - ішкі аудиторлар өз өкілеттілігіне орай алынған ақпараттарды жаймауға (егер ондай ақпаратты жария ету оны алудың алғышарты болмаса немесе заң бойынша талап етілмесе) тиіс екенін білдіреді;  
20. Кәсіби біліктілік қағидаты - ішкі аудиторлар  ішкі аудит қызметтерін атқару үшін керекті білімін, машығын және тәжірибесін толық мөлшерде пайдалануға  тиіс, және кәсіби шеберлігін һәм жұмыс сапасын ұдайы ұштап отыруға тиіс екендігін білдіреді.   

4. Қызмет стандарттары
5. 4.1. Жылдық аудитті жоспарлау
21. Қызмет басшысы ішкі аудиттің Қоғам үшін барынша пайдалы болуын қамтамасыз ету үшін Қызметтің іс-әрекетін тиімді басқаруға міндетті;
22. Қызметке ішкі аудиттің тиімділігін арттыру мақсатында мамандандырылған аудиторлық бағдарламалық негіздерді пайдалануға кеңес беріледі. Сондай-ақ, Қызметтің жұмысы үшін жалпы корпоративтік  көлемдегі бағдарламалық негіздер және тәуекелді жәйттерді басқару саласындағы біртұтас бағдарламалық негіздермен біріге пайдаланылғаны оңтайлы. 

23. Жыл сайын, 1 қыркүйекке дейін, Қызмет келесі жылға арналған жылдық аудиторлық жоспарларды қалыптастыруға міндетті; онда ішкі аудитке салынуға тиіс үдерістер, рәсімдер немесе қызмет түрлері, немесе қызметтер (Қоғамның бөлімшелері) белгіленеді.
24. Жылдық аудиторлық жоспарды дайындаудың алдында орындалатын рәсім аудит салаларының Картасын құру/жаңарту болып табылады, ол Қоғамның бүкіл бизнес үдерістерін ескере анықталады; соның ішінде еншілес кәсіпорындар және, қажет болса, Қоғамның  тәуелді және бірлесе бақыланатын ұйымдары жүзеге асырып жатқан жобаларды қостау барысы ескеріледі. Сондай-ақ картаны құру/жаңарту барысында Қоғам активтерінің құрылымы, мұның ішіне Қоғамның еншілес, тәуелді және бірлесе бақыланатын ұйымдарының қатысу үлесін иемденуі немесе оқшаулауы ескеріледі;
25. Аудит аумақтарының картасын, қабылданған тәртіп бойынша, Қоғамның директорлар Кеңесінің аудит жөніндегі Комитеті мақұлдауға тиіс. 
26. Жыл сайынғы негізде немесе қажет болған жағдайларда, Аудит аумақтарының картасы жаңартылып және қабылданған тәртіппен мақұлдау рәсімінен өтіп тұруға тиісті.  

27. Қоғамның директорлар кеңесінің тапсыруы бойынша Қызмет аудит аумақтарының картасында қарастырылмаған бизнес үдерістерді, ондай бизнес үдерістерді іштей бақылау жүйесінің алдын-ала бағалауы негізінде,  аудиттік тексеріске салуы мүмкін.
28. Ішкі аудитке салынатын салалар анықталғаннан кейін, ішкі аудиторлар  әр саланың маңызын Қызметтің алдына қойылған мақсаттар тұрғысынан сараптап, жылдық аудит жоспары бойынша қамтылуға тиіс бағыттарды белгілейді. Бұл арада, тәуекелділіктер Картасына сәйкес барынша дүдамал бағыттарға және/немесе ішкі бақылау жүйелері ең осал бизнес үдерістерге басты назар аударылуға тиіс. 
Демек, жылдық аудит жоспарын құруға тәуекелділіктер Картасы (оның құрылуын тәуекелді жәйттерді басқарудың тиімділігіне және ішкі бақылауға жауап беретін Қызмет басшылығы қамтамасыз етеді) және ішкі аудиторлар құрған Аудит ауқымының Картасы негіз болуға тиіс.  Өз кезегінде, Қызмет жаңа тәуекелді жәйттерді анықтау және/немесе ағымдағы тәуекелділіктерді дұрыс бағалауды қамтамасыз ету мақсатында, тәуекелділіктерді тәуелсіз бағалау жұмысын жүзеге асыруға міндетті. Қызмет Қоғам ұшырап отырған басты тәуекелді жәйттердің  дұрыс бағалануын тексеруге, сондай-ақ,  атқарылған аудиттік тапсырмалар мен алынған ақпараттардың негізінде дайындалған ұсыныстар арқылы көмек көрсетуге тиіс. 

29. Қызмет басшысы жоспарды орындауға қажет қорларды, соның ішінде  ішкі аудиттерді өткізуге қажетті уақыт пен шығындарды есептей келе (2 қосымшаның формасы бойынша)  және ішкі аудиторлардың  біліктілігін арттыруға қажет уақытты әрі олардың жыл сайынғы еңбек демалысын ескере отырып (3 қосымшаның формасы бойынша) жылдық аудит жоспарының құрылуын қамтамасыз етуге тиіс. Сондай-ақ, ішкі аудиторлардың Қоғамға сыртқы аудиторлар жасайтын аудитке қатысуға жұмсайтын уақыт та ескерілуге тиіс.        

30. Жылдық аудиторлық жоспардың қамту ауқымын анықтау үшін, Қызмет төмендегі жәйттерді ескеруге тиіс: 

31. 1) негізгі күштер Қоғамның ең тәуекелді деген бизнес үрдістері мен  қызмет бағыттарына жұмылдырылуы қажет; 

2)  аудиторлық жоспарға Қоғам басшылары тәуекелді жәйттерді бағалау барысында негізгі («жоғары») тәуекелділіктер деп таныған тәуекелділіктер енгізілуі тиіс; 
3)  аудиторлық жоспарға аудиттің жан-жақтылығын қамтамасыз ету үшін және тәуекелді топтар мен критерийлер рейтингісін анықтау дұрыстығын растау мақсатында тәуекелдігі орташа және төмен бағыттар да енгізілуге тиісті; 
4) Қоғамның бюджетінің құны мен құрылымын, Қоғамның еншілес, және, қажет болғанда, тәуелді және ортақ бақылаудағы ұйымдарын;  

5) Қоғамның корпоративтік құрылымдағы өзгерістерді; 

6) Қоғам қызметінің нақты бағыттарына қатысты ақпараттарды, атап айтқанда, ішкі бақылау жүйесінің сапасы жөнінде, және соңғы уақытта ішкі бақылау жүйесіне енгізілген өзгерістер хақындағы Қызметтің қолында бар ақпаратты; 

7) модификацияланған және енгізуге және өңдеуге дайындалып жатқан үрдістер/жобаларды шолу нәтижелерін; 

8) Қоғам және оның құрылымдық бөлімшелері басшыларының аудит өткізу туралы ұсыныстарын;
9) Қызмет басқа, мәселен, сыртқы аудиторларды, реттеу және қадағалау органдарын, сарапшыларды, бағалаушыларды жұмысқа тарту мүмкіндігінің деңгейін анықтауға тиіс.
32. Жылдық аудиторлық жоспарды құру барысында, Қызмет, төмендегідей міндеттерге қол жеткізу үшін корпоративтік басқару үрдісін жетілдіруге бағытталған тиісті бағалар мен ұсыныстар беруге қажетті мөлшерде назар аударуға тиісті:
1)  Қоғам аясында лайықты этикалық стандарттар мен құндылықтарды енгізу, сақтау және дамыту; 

2) Қоғамның тиісті органдары мен бөлімшелерін тәуекелділік пен бақылау мәселелері бойынша керекті ақпаратпен уақтылы қамтамасыз ету; 

3) Директорлар кеңесі, Қоғамның атқарушы органы, сыртқы және ішкі аудиторлардың іс-әрекеттерін тиімді түрде үйлестіріп, өзара ақпарат алмасуын қамтамасыз ету; 

33. Қоғамның тәуекелді жәйттерге байланысты қызметі Қызмет тарапынан, кем дегенде  жылына бір рет тексерілуге тиіс, және Қызметтің іс-әрекетін жоспарлау барысында ондай бағалау нәтижесін пайдаланудың қисындылығы расталуы керек. 

34. Жылдық аудиторлық жоспар (алдағы жылға арналған) Қоғамның директорлар кеңесі тарапынан бекітілуі үшін 1 желтоқсаннан қалмай ұсынылуға тиіс. Және де, аудиторлық тапсырмалардың мерзімдері аудит нысанасының ағымдағы қызметіне барынша аз ықпал етуі қадағалануға тиіс.  
35. Жылдық аудиторлық жоспар жобасымен бірге Қызмет аудиторлық жоспар негізделген сараптамалық жазбаны ұсынады; онда аудиторлық жоспарға енгізілмеген салалар және олардың не себепті енгізілмегені көрсетіліп,  Қоғамның директорлар Кеңесінің аудиторлық жоспар қамтымайтын салаларға қатысты тәуекелді жәйттерді бағалауына жәрдем етіледі. 
36. Қызмет басшысы қажет болған жағдайда және қабылданған тәртіп бойынша жаңа тәуекелді жәйттердің анықталуы және/немесе ағымдағы тәуекелділіктердің қайта бағалануы себепті туындаған өзгерістерді енгізу үшін, сондай-ақ Қоғамның директорлар Кеңесінің Қызмет тарапынан қосымша ресурстарды қажет ететін жаңа тапсырмаларын енгізу мақсатында жылдық аудиторлық жоспарды оқтын-оқтын қайта қарап отыруға тиісті.
37. Қызмет басшысы директорлар Кеңесі тарапынан бекітілген жылдық аудиторлық жоспарды хабардар ету мақсатында Қоғам басқармасының Төрағасына ұсынуға тиіс. 
    Жылдық аудиторлық жоспар негізінде Қызмет тоқсандық аудиторлық жоспар
 жасайды, ол Қоғамның директорлар Кеңесінің төрағасы тарапынан бекітілуге тиіс.
38. Тоқсандық аудиторлық жоспар аудиторлық тапсырмалардың күнтізбелік графигі болып табылады және оған төмендегілер енеді: 
1) аудиторлық тапсырмалардың атаулары;

2) аудитке салынатын бизнес үрдістер (аудит нысаналары) тізімі;

3) аудиторлық тапсырмалардың орындалу мерзімі;

4) аудиторлық тапсырмалардың мақсаттары.

4.2. Жеке аудиторлық тапсырманы жоспарлау
39. Ішкі аудиторлар,  ішкі аудитты тиімді өткізу мақсатында, әрбір аудиторлық тапсырманы жоспарлау барысын ойластыруға және құжатпен рәсімдеуге тиісті. Аудиторлық тапсырманың басшысы жеке аудиторлық тапсырманы өткізу шығындарын есептеп шығарады. (4 қосымшаның формасы бойынша).

40. Аудиторлық тапсырманы жоспарлау үрдісі мынадай сатылардан тұрады: 
1)  аудиторлық тапсырманың мақсаттарын анықтау;

2) аудиторлық тапсырманы алдын-ала жоспарлау, соның ішінде аудиторлық бағдарлама мен ішкі аудитті өткізуге қажетті уақыт шығынын есептеу;

 3) аудиторлық тапсырманы орындауға керек мүмкіндіктерді анықтау;

4)  аудиторлық тапсырманы жоспарлау туралы меморандум құру; 

5) аудиторлық тапсырманы құру.

41. Аудиторлық тапсырманы жоспарлауды аудиторлық тапсырманың басшысы ішкі аудиторларды тарта отырып жүзеге асырады. 
42. Аудиторлық тапсырманы жоспарлау үрдісі, әдетте, тоқсандық аудиторлық жоспарға сәйкес аудиторлық тапсырманы жүзеге асырудан он бес күн бұрын басталуға тиіс. 
43. Аудиторлық тапсырманы жоспарлауға қатысты материалдар аудиторлық тапсырма жүзеге асыра басталуынан 5 жұмыс күні бұрын Қызмет басшысының назарына ұсынылады. 
44. аудиторлық тапсырманың сапасы, толықтығы және дер кезінде жүргізілуі үшін жауапкершілік аудиторлық тапсырманың  басшысына жүктеледі. 
45. Қызмет аудиторлық тапсырманың негізінде, жоспарлау рәсімін жүргізбей-ақ, (оны орындауға берілген уақыттың тапшылығы себепті) жоспардан тыс аудиторлық тапсырманы немесе мүліктер мен жауапкершіліктерді инвентаризациядан өткізуге құқықты. 
Аудиторлық тапсырманың мақсаттары
46. Әрбір аудиторлық тапсырманың нақты мақсаты анықталуға тиісті. Ол жүргізілетін аудиттің түріне байланысты: операциялық немесе қаржылық аудит, белгіленген талаптарға сайма-сайлық аудиті (комплаенс-аудит); немесе ақпараттық жүйелер (ақпараттық технологиялар) аудиті. Аудиторлық тапсырманың мақсаттары ішкі аудиттің тиімділігін қамтамасыз ететін жоспарлау үрдісінің негізін құрайды. Мақсаттар нақты анықталып, ішкі аудиторларға да, аудиторлық есептің адресаттарына да ұғынықты болуға тиіс. 
47. Операциялық аудиттің мақсаты (Қоғамның) аудит нысанасын басқару тиімділігіне деген сенімділік дәрежесі туралы пікірді, соның ішінде ішкі бақылау жүйелерінің сенімділігі туралы бағамды растау болып табылады
48. Қаржылық аудиттің мақсаты аудит нысанасының есептік жазбалары дәл де уақтылы екеніне, және солардың негізінде құрастырылған есептердің шынайылығына көз жеткізу болып табылады. 
49. Комплаенс-аудиттің мақсаты заң талаптары мен Қоғамның ішкі құжаттарының орындалуын тексеру, және осы талаптарға сай болуды қамтамасыз ету үшін қолданылатын жүйелер мен рәсімдердің лайықтылығына көз жеткізу болып табылады. 
50. Ақпараттық жүйелер (ақпараттық технологиялар) аудитінің мақсаты Қоғамның ақпараттық жүйелерінің қауіпсіздігін (қорғалуын) тексеру және олардың тиімді пайдаланатынына көз жеткізу болып табылады.


51. Аудиторлық тапсырманың мақсаттары аудит нысанасына (Қоғамға) қатысты тәуекелділіктерді және Қоғамның жалпы корпоративтік басқару үрдістерін бағалау нәтижелеріне үйлесуі тиіс.


Аудиторлық тапсырманы алдын-ала жоспарлау. 
52. Аудиторлық тапсырманы жоспарлау сатысында ішкі аудиторлар төмендегідей жұмыстарды атқарады: 
53. 1) аудит нысанасына қатысты ақпараттар мен құжаттарды жинастырып, сараптама жасайды; 
2) аудит нысанасы қызметінің мақсаттарын анықтау, сондай-ақ оларға қол жеткізу үшін пайдаланылатын құралдарды бақылау;  
3) аудит нысанасының ұйымдық құрылымын зерттеу, сондай-ақ, аудит нысанасының бизнес үрдістерін, алдыңғы жүргізілген (егер ондай болған болса),  аудиттен кейінгі уақытта, оның функциясы мен құрылымындағы өзгерістерді анықтай отырып, сараптама жасау және аудит нысанасының басқару мен ішкі бақылауының өзекті жүйелерін зерттеу; олардың ұрымтал һәм оңтайлы тұстарын анықтау мақсатында алдын-ала баға беру;
4) аудит нысанасының шығындар сметасын (бюджетін) пайдалануы және атқарылған жұмыстары туралы есептерімен танысу ; 

5) аудиторлық тапсырманы жоспарлау кезеңінде белгілі болған түйткілді мәселелерді анықтау; 

6) бұрынғы жүргізілген аудиторлық тапсырманың нәтижесі бойынша,  реттеуші және бақылаушы органдардың тексерістері бойынша (егер ондай болған болса), жүзеге асырылған іс-шаралармен танысу және оларға тиісті баға беру;  
7) аудит нысанасына қатысты тәуекелді жәйттерді бағалау нәтижелерін зерттеу және тәуекелді салалар мен ішкі бақылау жүйесіне өзіндік баға беру; 

8) аудит нысанасының бақылау жүйесі мен тәуекелді жәйттерге басшылық ету жүйесін елеулі түрде жетілдіру мүмкіндігін анықтау; 

9)  аудит нысанасының қызметіне тиімді басшылық жасау үрдісін қамтамасыз ету.
54. Қызмет басшысының және аудиторлық тапсырма басшысының  басшылығымен ішкі аудиторлар аудиторлық бағдарламаны құрастырып, оны құжат түрінде рәсімдеуге  (5 қосымшаның формасы бойынша)  міндетті; бағдарлама аудиторлық тапсырманың  мақсатына қол жеткізу үшін керекті және тәуекелді жәйттерді бағамдау негізінде жоспарланған аудиторлық рәсімдердің сипатын, мерзімдік шеңберін және ауқымын анықтауға тиіс. Аудиторлық бағдарлама ішкі аудитті жүзеге асырушы ішкі аудиторларға арналған нұсқаулықтар жиынтығы және жұмыстың орындалуын сапалы түрде бақылау және тексеру құралы болып, сол арқылы ішкі аудиттің тиімділігін қамтамасыз етуге тиіс. 

55. Аудиторлық бағдарлама аудиттік тапсырманы орындауға қажет ресурстарды шамалап бағалау негізінде есептелетін және ішкі аудитті өткізуге кететін уақытқа сай болуға тиіс. Аталған ресурстар негізінен ішкі аудиторлардың аудиторлық үрдістің барлық сатыларын дайындауға жұмсайтын, яғни жоспарлау, аудиторлық тапсырманы орындау, берілетін есепті дайындау, кеңес беру және тәмамдауыш рәсімдерге жұмсайтын  уақытын көрсетеді.
56. Аудиторлық тапсырманың басшысы аудиторлық бағдарламаны құру кезінде  мына рәсімдерді орындау және/немесе орындалуын қамтамасыз етуге тиіс: 

1) аудит қорытындысы негізіндегі тұжырымдар алу үшін керекті аудиторлық дәлелдемелердің сипатын анықтап беруі; 
2)  аудиторлық ақпараттарды жинау үшін керекті рәсімдерді анықтап беру; 

3) аудит барысында атқарылатын ең керекті және басым әрекеттер мен рәсімдерді белгілеп, олардың ең маңыздыларының бірінші кезекте жүзеге асырылуын қамтамасыз ету.

57. Аудиторлық бағдарлама аудиторлық тапсырманы орындау барысында, қажет болған жағдайларда, қайта қаралып, нақтылануы және жаңа аудиторлық рәсімдердің қолданылуын қажет етуі мүмкін,  өйткені ішкі аудитордың өз жұмысын жоспарлауы аудиторлық тапсырманың бүкіл орындалу мерзімі бойында өзгермелі жағдаяттарға  және аудиторлық тапсырманы орындау барысында пайда болуы мүмкін оқыс нәтижелерге сәйкес үздіксіз іске асырылып отырады. Аудиторлық бағдарламаға енгізілген елеулі өзгерістердің себебі құжат бойынша көрсетілуі тиіс. 
58. Ішкі аудитор жасаған аудиторлық бағдарлама аудиторлық тапсырманың басшысымен келісілуі және қызмет басшысы тарапынан бекітілуге тиіс. 

      Аудиторлық тапсырманы орындауға қажет қорларды анықтау
59. Аудиторлық тапсырманың басшысы аудиторлық тапсырманың мақсаттарына қол жеткізуге керекті қорларды анықтауға міндетті. Аудиторлық топтың құрамы аудиторлық тапсырманың сипатына және күрделілік деңгейіне, мерзім бойынша шектелуіне және нақты ресурстардың болуына сәйкес анықталады. 
Аудиторлық тапсырманы жоспарлау туралы меморандум құру
60. Аудиторлық тапсырманың басшысы, аудиторлық тапсырманы алдын-ала жоспарлау негізінде, аудиторлық тапсырманы жоспарлау туралы меморандум дайындайды. (6 қосымшаның формасы бойынша). Меморандумға тәуекелді жәйттердің жалпылай және қысқаша сипаттамасы, сынақтан өткізу рәсімдері мен олардың нәтижелері, басы ашылған елеулі қателіктер, бұрмалаулар, рәсімдерді сақтамау фактілері және тәуекелдердің басқа да факторлары; ішкі аудиттен өтуге тиіс операциялар/рәсімдер түрлері, таңдалымдар көлемі, реттеуші және бақылаушы органдар тарапынан жүргізілген бұрынғы аудиторлық тексерістердің есептері мен нәтижелері (берілген ұсыныстардың орындалу жағдайы көрсетіле отырып) енгізілуге тиіс.

Сондай-ақ, аудиторлық тапсырманы жоспарлау туралы меморандумда ішкі аудитті өткізуге керекті және аудиторлық бағдарламалар негізінде есептеп шығарылған уақыт шығынын есептеу нәтижелері  (адам-сағаттың жалпы саны), яки аудиторлық тапсырманың орындалу уақыты көрсетілуге тиіс. 

Аудиторлық тапсырманы жоспарлау туралы меморандум Қызмет басшысы тарапынан келісілуге тапсырылады. 

Аудиторлық тапсырманы жоспарлау туралы меморандумда, сондай-ақ төмендегідей ақпараттар болуға тиіс: 
1) аудит нысанасының атауы және оның қысқаша қызмет сипаттамасы; 

2) аудиторлық тапсырманың мақсаттары және ауқымы;

 3) аудит мерзімі;

4) аудиторлық топтың құрамы (ішкі аудитке салынуға тиіс операциялар/рәсімдер (мәселелер), соның ішінде аудиторлық тапсырма басшысы да бар, бөлек көрсетіледі).

Аудиторлық тапсырманы құру
61. Аудиторлық тапсырманы аудиторлық тапсырманы жоспарлау туралы меморандум негізінде  аудиторлық тапсырма басшысы жасақтайды (7 қосымшаның формасы бойынша) және ол Қызмет басшысы тарапынан бекітіледі.
62. Аудиторлық тапсырмада төмендегідей ақпараттар болуға тиіс: 
1) аудит нысанасының атауы;

2) аудиторлық тапсырманың мақсаттары;

3) аудита мерзімі;

4) ішкі аудиттен өткізілуге тиіс операциялар/рәсімдер (мәселелер) тізімі;    

5) аудиторлық тапсырманың орындалу мерзімі;

6) аудиторлық топтың құрамы;

7) аудиторлық топқа қажетті сұратылған және аудит нысанасының қызметкерлер құрамы аудиторлық тапсырма басталмастан бұрын дайындауға тиіс ақпараттардың және басқа материалдардың тізімі.

            63. Аудиторлық тапсырма туралы аудит нысанасының басшылығы алдын-ала хабардар етіліп, оның ішкі аудитке дайындалуына қажетті уақыт болуы қамтамасыз етіледі. 
Ішкі аудиттің алдын-ала ескертпелі сипаты әрбір аудиторлық тапсырманың  алдын-ала жоспарланатынын білдіреді, және аудит нысанасының қызметкерлер құрамы аудиторлық тапсырманың өткізілу мерзімі, бизнес процестері, рәсімдері және критерийлері туралы алдын-ала құлағдар етіліп, ішкі аудиторларға қажетті сенім деңгейін қамтамасыз етуі және талап етілетін ақпараттарды беру және көрсетуден жалтарып кетпеуі үшін қажет.
64. Мүмкін болса, аудит нысанасына күтпеген кезде келу болмағаны жөн, ондай жағдайлар тек аудиторлық рәсімнің елеулі бөлігі болып табылса ғана орынды. 
4.3. Аудиторлық тапсырманың жүзеге асырылуы
65. Ішкі аудитті өткізудің алдында аудиторлық тапсырманың басшысы аудит нысанасының басшылығымен таныстық кездесуін ұйымдастырып, өткізеді. Ондай кездесуде аудиторлық тапсырманың басшысы аудит нысанасының басшылығын аудиторлық тапсырмамен және аудиторлық топпен таныстырады, аудиторлық тапсырманың орындалу мерзімі мен талаптары, ішкі аудиторлардың жұмыс істеу шарттары мен ішкі аудит өткізілетін уақыттағы аудит нысанасымен өзара ынтымақтастық тәртібі туралы  туралы хабардар етеді. 
      66. Аудиторлық тапсырманы орындау мақсаты, аудиторлық тапсырманы жоспарлау сатысында аудиторлық қорытындыларды растау үшін тағайындалған аудиторлық рәсімдерді өткізу болып табылады. Сонымен бірге, ішкі аудиторлар аудит нысанасы қызметінің аудиторлық бағдарламада көрініс таппаған факторларына назар аударуға тиіс. Ондай факторлар ретінде Қоғамның мүлкіне қатысты заңсыз әрекеттер болып табылуы мүмкін; соңғы жағдайда ішкі аудиторлар ашылған фактілер туралы аудиторлық тапсырманың басшысын және Қызмет басшысын хабардар етуге тиіс. 

67.  Ішкі аудиторлардың жұмысының тиімділігін арттыру мақсатында үрдістер картасы ретінде белгілі болған блок-схемалардың құрылғаны абзал; бұлар үрдістің қандай сатылары артық немесе дәйексіз екенін анықтауға себін тигізеді. Мұндай схемалардың оңтайлығы мынада: 
1) олар әлдебір үрдісті талқылау және сараптау барысында оны көрнекі түрде көзге елестетеді;
2) үрдістің тұтастай сипатын және әлдебір түйткіл пайда болған тұстарын түсінуді жеңілдетеді; 

3) үрдіс барысындағы өзара байланыстар мен бірізділікті түсінуді жеңілдетеді; 

4) проблемалардың сырын ашуға көмектеседі; 

5) пайда болған проблемалардың түпкілікті себептері хақында ой қозғауға мүмкіндік береді; 

6) құжатталған рәсім болып табылады.

68.  Ішкі аудитті өткізудің тиімділігін арттыру мақсатында Қызмет басшысы бизнес-үрдістерді іріктеу, сынақтан өткізу және бағалаудың әдістемелері бойынша егжей-тегжейлі нұсқаулықпен қамтамасыз етуге тиісті.
69. Ішкі  аудиторлар аудит нысаналары (Қоғам бөлімшелері) алдарына Қоғамның стратегиялық мақсаттары шеңберінде қойылған міндеттерге қол жеткізу үшін қолданатын шаралардың лайықтылығын  бағалауға тиіс. Бұл арада, жеке бизнес үрдістердің (қызмет түрлерінің)  менеджмент жүйелерінің талаптарына сай болуын тексеретін ішкі аудит Қоғамның жеке бөлімшесінің қызмет сәйкестігіне тексеретін аудиттен гөрі маңыздырақ, себебі түрлі бөлімшелер мен аудит нысанасына қатысты талаптарды орындайтын Қоғамның лауазымды тұлғалары қызметтерінің түйіскен тұстарын назарға алады.   Және де, бұл менеджмент жүйесіне қатысушыларды (бөлімшелер мен Қоғамның лауазымды тұлғаларын) бір- бірімен сапалы түрде ынтымақтасуға ынталандыра түседі.
70. Ішкі аудиторлар Қоғамдағы ішкі бақылау жүйесінің ұйымдастырылуы туралы ақпарат алуға ерекше көңіл бөлуге тиіс. Бұл тұста ішкі бақылау жүйесін құрайтын мынадай өзара байланысты компоненттерге көңіл аудару қажет: 
            1)  бақылау ортасы; 

2)  тәуекелділіктерді бағалау;

3)  бақылау шаралары; 

4)  ақпараттарды жинау, сарапқа салу және тиісті орынға жеткізу;
5)  мониторинг және қателерді түзету.

Ішкі аудиторлар жоғарыдағы компоненттерге мұқият зер салуға және ішкі бақылау жұмыстары төмендегідей жағдайларда ғана тиімді болатынын ұғынуға тиіс:
1) Қоғамның ішкі бақылау саласындағы стратегиясы мен саясатын белгілейтін құжаттар бекітіліп, оқтын-оқтын қайта қаралып отырғанда; 
Негізгі қызмет түрлеріне байланысты ажырамас негізгі тәуекелділіктер анықталған жағдайда; 
Қоғам және оның бөлімшелері алдына қойылған мақсаттарға қол жеткізу үшін өзіне қабылдай алатын (міндетті) тәуекелділіктер деңгейі белгіленгенде; 

Тәуекелділіктің белгіленген деңгейден аспауын қамтамасыз ететін және түрлі қателіктер мен алаяқтық әрекеттерден сақтай алатын бақылау әдістемелері мен бақылау құрылымдары анықталғанда. 
2) Бекітілген стратегия және саясатты менеджмент тәуекелділіктерді бағалау негізінде тәжірибеге енгізеді:

Қоғамның алдына қойған мақсатына қол жеткізуіне кері әсерін тигізетіндей сыртқы және ішкі факторлар анықталып, бағаланады және бақылауға алынады (идентификациялау, мониторинг жасау және тәуекелділіктерді бақылау); 
өкілеттіліктердің ұйымдық құрылымы бекітіледі және бөлінеді; 

тәуекелділіктерді анықтауға, өзгерістерін қадағалауға және бақылауға бағытталған рәсімдер мен үрдістер анықталып, жүзеге асырылады; 
ішкі бақылау жүйесінің тиімділігіне мониторинг жасауға арналған іс-әрекеттер жоспарланып, бақылауға алынады; 

Қоғамда ішкі бақылаудың маңыздылығын және этикалық нормаларды сақтаудың мәнін көрсетіп, қызметшілер құрамының барлық деңгейіне үлгі қылатын бақылау ортасы құрылады.
3) бақылау жұмыстарының тиімділігін қамтамасыз ететін керекті инфраструктура құрылады және төмендегідей шаралар жүзеге асырылады: 

бақылау рәсімдері басшылықтың барлық деңгейлерінде жүзеге асырылады; 

қызметтің барлық салаларының бекітілген саясаттар мен рәсімдерге сай келуіне мерзімді түрде аудит жүргізіледі; 
бақылау шараларының күнделікті іс-шаралармен қабысуы қарастырылады; 

қызметшілер құрамы өз міндеттерін орындау барысында міндеттерінің дұрыс бөлінуі және мүдде кереғарлығы болмауы қадағаланады;  

шешім қабылдауға әсер етерліктей оқиғалар туралы сыртқы нарықтық ақпараттардың толықтығы, ақиқаттығы және шынайылығы қамтамасыз етіледі; 

қаржылық және басқарушылық есеп берулер кезінде олардың толықтығы, ақиқаттығы және шынайылығы қамтамасыз етіледі; 

іс-әрекеттердің ағымдағы заңдарға сай болуы қамтамасыз етіледі;

4) ақпаратты жеткізудің тиімді және қауіпсіз арналары құрылып, төмендегі шаралар жүзеге асырылады: 

бүкіл қызметшілер құрамы олардың міндеттері мен жауапкершіліктеріне қатысты қабылданған саясаттар мен рәсімдер жөнінен хабардар етіледі; 

қажетті ақпараттардың тиісті персоналға тез де дәл жеткізілуі үшін керекті шаралар жүзеге асырылады;
Қоғамның ақпараттық жүйелері мен барлық қызмет түрлерінің тиісті деңгейі қамтамасыз етіледі; 

Ақпараттық жүйелердің қауіпсіздігі қамтамасыз етіліп, оқтын-оқтын тексеріліп отырылады; 
5) ішкі бақылаудың тиімділігіне тәуелсіз мониторинг жүргізіледі және сол мақсатта:
Күн сайын ең тәуекелді операцияларға мониторинг жасалады; 

Қоғамның іс-қызметтеріне әрбір тәуекелді жағдайдың қалай әсер ететіні анықталып, тәуекелді жәйттерге ең озық әдістемелер мен бақылау шаралары негізінде барынша ауқымды бағалау шаралары жүргізіледі; 

Ішкі бақылау жүйелеріне барынша ауқымды және тиімді ішкі аудит жүргізіледі; 
Ішкі бақылаудың осал тұстары туралы ақпараттар Қоғам басшылығының тиісті деңгейіне уақтылы жеткізіліп және дұрыс бағытталып тұрады; 

Ішкі бақылау саласындағы кемшіліктер мен оның тиімділігіне берілген баға Қоғамның директорлар кеңесіне жеткізіліп тұрады.
Ішкі бақылаудың тиімділігі және лайықтылығын анықтау барысында менеджмент пен Қоғам басшылығының ішкі бақылауды барлық бизнес үрдістерге кіріктіру бағытындағы әрекеттері (немесе әрекетсіздігі) және тәуекелділіктерді уақытында бағалай білуі және олардың әсерін бәсеңдету үшін қолданған шараларының тиімділігі бірінші кезекте назарға алынуға тиіс. 

Ішкі аудиторлар Қоғамда барлық ажырамас тәуекелділіктер ескерілмей және оларға лайық рәсімдер бизнес-үрдістердің бәріне кіріктірілмей нарыққа жаңа қызмет түрлерін шығарылмауын қамтамасыз ететін белгіленген рәсімдердің бар екендігіне көз жеткізуге тиіс. Ішкі аудиторлардың анықтаған олқылықтары Қоғамдағы ішкі бақылаудың жаңсақ әрекет етуі немесе мүлде болмауына байланысты түйткілдердің бар екендігін көрсететін белгі болуы мүмкін. 
Қызмет ішкі бақылау жүйесі, бақылау рәсімдері белгіленген кездерде кеңес беріп, қолдау көрсетуі мүмкін;  алайда ішкі бақылау жүйесін жасау/құру, оның тиімділігін қамтамасыз ету және үйлестіруге қатысты жауапкершілік алмауға тиіс, өйткені ол Қоғам басшыларының тікелей және нақты міндеті болып табылады.


Сонымен бірге, ішкі аудиторлар өз жұмысын тек олқылықтар мен келеңсіздіктерді анықтауға бағытамағаны жөн, олардың қызметі Қоғам құндылығын ұдайы жетілдіріп, арттыруға бағытталуы тиіс, ал бұл Қоғам қызметінің нәтижелігі мен тиімділігін арттыратын кез-келген оң өзгерістердің көрінісі болып табылады. 

71. Ішкі аудиторлар Қоғамда ақпараттық ағымдарды бақылауды жүзеге асыру (ақпараттарды алу және жеткізу) және ақпараттық қауіпсіздікті қамтамасыз ету үшін керекті регламенттелген рәсімдердің бар екендігіне көз жеткізуге міндетті. Бұл тұста күтпеген жағдайларда атқарылуға тиіс әрекеттердің нақты жоспарлары жасалып, қосақталған (резервтегі)  автоматталған жүйелердің және/немесе басқа, соның ішінде сыртқы жабдықтаушы  (провайдерлер) тарапынан да қолданылатын Қоғам қызметі үшін  өзекті қызмет түрлерін қалпына келтіре алатын құрылғылардың да орнатылғанын және де ондай жоспарлар мен құрылғылар күтпеген жағдайлар пайда болғанда тиісті деңгейде әрекет ете алатынына көз жеткізуі керек.  
72. Ішкі аудит анықтаған барлық олқылықтар аудиторлық дәлелдемелерге арқа сүйеуге тиіс және де олар ішкі аудит нәтижелері мен ұсынылатын кеңестерге негіз болады. Демек, ішкі аудиторлар аудит қорытындыларын растауға керекті ақпараттарды жинауға, сараптауға, бағалауға және құжаттауға тиіс. 
73. Аудиторлық дәлелдемелер білікті әрі жеткілікті болуға тиіс. Ол үшін әртүрлі (сыртқы және ішкі) ақпарат көздерінен жиналған дәлелдемелер бірізді, орынды, мәнді болуға тиіс. 
Аудиторлық дәлелдемелердің біліктілігі деп олардың тиісті аудиторлық рәсімдердің көмегімен алуға болатын сенімділігі айтылады.  
Аудиторлық дәлелдемелердің жеткіліктігі деп олардың шынайылығы мен нанымдылығы айтылады, соның арқасында, тиісті ақпарат алып, хабардар болған басқа адам да ішкі аудитор келген қорытындыларға келетіндей болуға тиіс.  

74. Ішкі аудиторлар анықталған жағдаяттарды сәйкессіздік себептерін анықтау үшін тиісті шараларды қолдануға міндетті тұлғалармен талқылауы керек. Анықталған барлық олқылықтар мен сәйкессіздіктер себептерін ішкі аудиторлар жұмыстық құжаттамалардың шаблонында (8 қосымшаның формасы бойынша) тіркеуге және шұғыл түрде аудиторлық тапсырманың басшысына жеткізуге міндетті. 
75. Анықталған олқылықтар бойынша жұмыс құжаттамасының рәсімделген шаблоны аудит нысанасының басшылығына ұсынылуға тиіс, басшылық өз кезегінде 2 жұмыс күнінің ішінде құжаттамамен келісетінін не келіспеушілігін білдіріп, құжаттама формасына қол қояды. Аудит нысанасының басшысы тиісті жұмыс құжаттамасына қол қоюдан бас тартқан жағдайда, көрсетілген мерзім ішінде өз ұстанымының негіздемесін келтіруге тиіс.  
76. Аудиторлық тапсырманың басшысы анықталған барлық сынды және елеулі жағдаяттардың бәрін олардың пайда болуы қалпында аудит нысанасының басшысымен талқылауға тиіс және оларды ағымдағы аудиторлық файлда тіркеп отыруға тиіс. Шағын олқылықтарға байланысты (аудиторлық тапсырманың басшысының келісімімен) ауызша түрде берілген кеңестер де тиісті жұмыстық құжаттамаларда көрсетілуі керек. 

77. Ішкі аудитті өткізу барысында ішкі аудиторлар әрдайым аудиторлық тапсырманың мақсатын есте ұстауға міндетті және сол мақсаттарды тиісті сапамен орындау үшін керекті жұмыс көлемін ғана атқаруға тиіс, және, сол үшін, басымдылықтарды дұрыс анықтау арқылы алға қойылған мақсаттарды орындауға кететін уақытты тиімді пайдалана білуі керек. 
78. Аудиторлық тапсырманың басшысы ішкі аудиттің өткізілуін бақылау үшін мониторинг жасау арқылы  мына мәселелерді назарында ұстауға тиіс: 
1) атқарылған жұмыс ауқымын жоспарланған ауқыммен салыстыру арқылы қадағалауы; 

2) аудиторлық тапсырманың ішкі аудитті өткізуге кететін шығынды есептеулерге сәйкес болуын қадағалауы;

3) аудит біткеннен кейін әлдебір қалыптан тыс жағдайлардың пайда болмауы үшін орындалған жұмысты уақтылы тексеріп отыруы керек.  

79. Қоғамның орналасқан жерінен бөлек жердегі аудит нысаналарына ішкі аудит жұмыстарын жүргізу үшін сол жерге бару қажеттігі туған жағдайларда, Қоғамның ішкі құжаттары бойынша қалыптасқан үрдіспен алдын-ала қызметтік іссапарлар рәсімделеді. 

80. Қажет болған жағдайларда, аудиторлық тапсырманы іске асыру мерзімі Қызмет басшысының шешімімен, аудиторлық тапсырманың басшысының қызметтік жазбасы негізінде ұзартыла алады және аудиторлық тапсырмаларға тиісті қосымшалар енгізу арқылы жүзеге асырылады. 

81. Қоғамның орналасқан жерінен бөлек жердегі аудит нысаналарына ішкі аудит жұмыстарын жүргізу мерзімін ұзарту Қоғамның директорлар Кеңесінің төрағасы/Қоғамның директорлар Кеңесінің аудит бойынша Комитетінің келісімімен жүзеге асырылады.      

82. Аудиторлық есепке енгізу мақсатында анықталған олқылықтардың бәрінің сипатын ашу және олардың рейтінгісін белгілеу үшін, аудиторлық тапсырманың басшысы аудиторлық топтың аудит нысанасының басшылығымен кездесуін ұйымдастыруға міндетті. 

83. Аудиторлық тапсырманың басшысының жетекшілігімен, аудиторлық топ анықталған барлық олқылықтарды қарастырып, олардың рейтингісін төмендегідей шкала бойынша белгілеуге тиіс: 
1) төтенше олқылықтар – анықталған сәйкессіздіктер Қоғам қызметінің тиімділігіне, мақсаттарына қол жеткізуіне тікелей қауіп төндіретін жағдаяттар. Төтенше олқылықтар оларды шұғыл түрде түзейтін және алдын-алу әрекеттерінің жүзеге асырылуын талап етеді және Қоғамның директорлар Кеңесінің назарына жеткізілуге, әрі ерекше бақылауға алынуға тиіс;
2) маңызды (елеулі) олқылықтар – анықталған сәйкессіздіктер Қоғамға болжамды қауіп төндіреді және ішкі бақылау жүйесінің әлсірегенін көрсетеді. Маңызды олқылықтар да түзеуіш және алдын-алу шараларының қолданылуын қажет етеді және Қоғамның директорлар Кеңесінің және Қоғам басшылығының назарына жеткізілуге тиісті;

3) Болмашы олқылықтар – анықталған сәйкессіздіктер операциялық іс-әрекеттерге немесе Қоғамдағы бақылау ахуалына әсер етеді және ішкі бақылау жүйесінің жұмысы жақсартылуға тиіс екендігін көрсетеді. Болмашы олқылықтар да тиісті шаралардың қолданылуын керек етеді және аудит нысанасының басшылығының назарына жеткізілуге тіис.
84. Аудиторлық топ  жалпылай корпоративтік басқарудың тиімділігін арттыру және корпоративтік іс-әрекеттегі тәуекелділіктерді шектеуге бағытталған бағалар беріп, тиісті ақыл-кеңес ұсынуға міндетті.  

Сонымен бірге, ішкі аудиттің негізгі мақсаты объективті кепілдіктер беру болып табылатындықтан, Қызметтің іс-әрекет барысындағы консультациялық жұмыстардың салыстырмалы үлесін ұлғайту мәселесінде, ішкі аудиттің болашақтағы объективтілігіне кері әсер етпеу үшін, барынша мұқият болған дұрыс.  

85. Ішкі аудиторлар аудиторлық тапсырманы орындау барысында орын алған барлық проблемалар мен ерекше жағдайлар туралы аудиторлық тапсырманың басшысын және Қызмет басшысын хабардар етіп отыруға тиіс. 

86. Аудиторлық тапсырманың басшысы аудиторлық топтың мүшелерінің жұмыстық құжаттамаларының негізінде аудиторлық есептің бастапқы нұсқасын дайындауға міндетті.
4.4.  Аудиторлық есеп беру
87. Аудиторлық есептің жобасы жасалғаннан кейін, аудиторлық тапсырманың немесе Қызметтің басшысы аудиторлық есеп жобасының мазмұнын талқылап, түсіністікке келу және есепте көрініс таппаған мәселелерді ортаға салу үшін,  сайып келгенде,  болашақ аудиторлық есептің жобасымен  таныстыру үшін  аудит нысанасының басшылығымен кездесу ұйымдастырады. 
88. Ішкі аудиторлар аудиторлық есепте қатал ескертпелер болған жағдайда даулы ахуал туындауы мүмкін екендігін ескеріп, ондай жағдайларға дайын болуы керек. Ішкі аудиторлар өз көзқарастарын қорғай білуге,  өз күштеріне сенімді және табанды болуға тиіс; және келтірілген фактілерді шапшаң түрде дәлелдей алып, аудит нәтижелерін нақтылауға әрдайым дайын болуға міндетті.
89. Ішкі аудиторлар талқылау нәтижесіне орай және ұсынылған фактілер негізінде аудиторлық есепке қажетті өзгерістер енгізуге және өз объективтілігін сақтай отырып, фактілерге сүйенетін және елеулі болып көінетін жағдайларға әділ де объективті түрде қарауға тиіс. Осы мақсатта ішкі аудиторлар  аудиторлық есептерді түсініктірек және нақтырақ ететін және аудиторлық қорытындының әділеттілігіне нұқсан келтірмейтін өзгертулерден бас тартпауы қажет. Егер айтылған пікірлерде елеулі алшақтықтар болса, ішкі аудиторлар аудиторлық есепте өз пікірін көрсетумен бірге, аудит нысанасының жауапты тұлғаларының түсініктемелерін де келтіруге тиіс. 
90. Аудиторлық есеп аудиттың ауқымын және мақсаттарын сипаттаудан және аудиттің мақсаты мен атқарылған жұмыстардың нәтижесін бейнелейтін аудиторлық тұжырымнан тұрады. (9 қосымшаның формасы бойынша). Есепке, сондай-ақ, аудиторлық аңдамалар мен тиісті ұсыныстар және, қажет болған жағдайда, аудит нысанасының басшылығының түсініктемесі енгізіледі.
Адиторлық есепте есеп бағытталған тұлғалар аудит нәтижесімен шапшаң таныса алу мүмкіндігін қамтамасыз ету мақсатында ықшам қалыпта әділетті,  конструктивті және толық ақпараттар берілуге тиіс.
Аудиторлық есепте тексерілген ішкі бақылау және тәуекелділіктерді басқару  жүйелерінің лайықтылығы және тиімділігі туралы жалпылай тұжырымдама келтіріледі.
Аудиторлық есепте, есеп адресаттарының сенімпаздығын ескере отырып,               дипломатиялық байыптылық сақтауға тырысу керек. Менеджмент қызметіне және/немесе өткен оқиғаларға сын айтудан гөрі,  жетілдірулер қажеттілігіне көбірек назар аударған жөн.  

91. Ішкі аудиторлар аудиторлық есепті рәсімдегенде төмендегідей негізгі талаптарды басшылыққа алуға тиіс: 
1) титулдық бетте аудиторлық тапсырманың және аудит нысанасының атаулары, аудит мерзімі келтіріледі және аудиторлық тапсырманың аяқталу мерзімі көрсетілуге тиіс, өйткені, ішкі аудит аяқталғанан күннен бастап аудиторлық есепке қол қойылған күнге шейінгі аралықтағы операциялар мен уақиғалар ішкі аудитке енгізілмейді. Сондай-ақ, аудиторлық есептің титулдық бетінде адресаттар көрсетілуге тиіс;   

2) аудиторлық есепте аудиторлық тапсырманың мақсаты мен аудит нысанасы туралы ықшам ақпарат келтіріледі; 

3) аудиторлық есепте байқалған олқылықтарға арналған толық бөлім болуға тиіс. Аудиторлық аңдамалар мынадай элементтерден тұрады: бағалау критерийі, олқылықтардың пайда болу себептері және салдары. 
Бағалау критерийі деп – ішкі аудитке салынуға тиіс рәсімдер (функциялар) жүзеге асырылуына негіз болатын стандарттарды айтамыз.  Бағалау критерийін дұрыс анықтау ішкі аудит нәтижелерінің заңдылығын дәлелдейді.  Бағалау критерийінің мысалдары ретінде аудит нысанасына қатысты Қоғамның саясаттары мен қағидаларын қарастыруға болады. 

Аңдалған олқылықтардың және қанағаттанғысыз жағдайдың себептерін анықтау жағдайды түзеуге қатысты берілген ақыл-кеңестердің шынында да пайдалы болуының қажетті алғышарты болып табылады. Аталмыш себептер көзге ұрып тұруы мүмкін, немесе оларды қанағаттанғысыз жағдайды түзеу үшін керекті айрықша және нақты жолдарды нұсқау мақсатында тұжырымдамалар беру үшін логикалық зерделеу арқылы анықтауға болар. Алайда, аудиторлық есепте түйткілді жағдайлардың пайда болуының себептерінің көрсетілмеуі аудиторлық жұмыстың жеткіліксіздігін білдіруі ықтимал.  Ішкі аудиторлар аудит нысанасының жауапты қызметкерлерімен текетіреске келмеу үшін аталмыш себептерді әдейі көрсетпейтіндей жағдайға жол бермеуі керек.   

Салдар - аудит нысанасының қызметіне байланысты тәуекелді жәйттерді білдіреді.  Салдар сандық көрсеткіштермен сипатталуы мүмкін. Егер нақты салдарды анықтау мүмкін болмаса, кей-кейде потенциалдық (болуы мүмкін) және материалдық емес тәуекелділіктерді анықтап, аталған проблеманың маңыздылығын көрсету қажет болуы мүмкін; 

4) аудиторлық есепте аудит нысанасының басшылығы көрсетілген фактілерді түзету үшін қажетті ұсыныстар берілуге тиіс. Аудиторлық есептегі ұсыныстар нені жөндеу немесе түзету керектігін нақты да дәл белгілеуге тиіс.  Ішкі аудитордың ұсыныстары мен ондай қанағаттанғысыз жағдайды тудырған  себептердің арасындағы байланыс анық та қисынды түрде баяндалуы керек. Егер ондай байланыс болса, онда ұсынылған іс-әрекеттер орындалып және керекті дәрежеде бақылануы әбден мүмкін. Әрбір ұсыныс белгілі бір нысанға бағытталуы және тұтас алғанда аудиторлық аңдамаларды құрайтын нақты фактілерден құралуға тиіс. Ұсыныстар қажетті іс-әрекеттерді атқаруға өкілеттілігі бар тұлғаларға бағытталуға тиіс;

5) аудиторлық есепте, сондай-ақ, аудит нысанасы басшылығының байқалған фактілерге байланысты түсініктемесі және аудит нысанасы басшылығы ұсынған  түзеуіш және/немесе алдын-алу әрекеттерінің жоспары (10 қосымшаның формасы бойынша) келтіріледі, егер ондайлар құрылған болса. Егер түзету әрекеттерінің жоспары алдын-ала жасалған аудиторлық есепке аудит нысанасы басшылығының қайтарған жауабында болса, онда есепте ондай жоспарға ішкі аудиторлардың берген бағасы да келтірілуге тиіс. Егер  аудит нысанасының басшылығы түзету әрекеттерінің жоспарын қажет деп таппаса,  онда оның өз ұстанымын құжатты түрде негіздеуін талап ету керек.
92. Аңдалған олқылықтар мен сәйкессіздіктерді бағалау негізінде, аудиторлық топ, аудиторлық тапсырма басшысының жетекшілігімен, аудит нысанасындағы ішкі бақылау жүйесі жөніндегі аудиторлық тұжырымдаманың күнібұрынғы сипатын аудит нысанасындағы ішкі бақылау және тәуекелділіктерді басқару жүйелеріне төмендегі шкалалар бойынша рейтинг беру арқылы анықтауы керек:  

1) жоғары (қанағаттанарлық) рейтинг – ішкі бақылау жүйесі тиімді де сенімді түрде істеп тұр. Анықталған шағын олқылықтар Қоғамның тиімді қызмет етуіне кедергі бола алмайды;

2) орташа  рейтинг (жақсартылуды қажет етеді) – аудит нысанасының ішкі бақылау және тәуекелділіктерді басқару жүйелері Қоғамның мақсаттарына қол жеткізуіне  айтарлықтай кепілдік бере алатындай жеткілікті қалыпта әрекет етеді.  Байқалған олқылықтар түзеуіш немесе алдын-алу шаралары қолданылуын қажет етеді;

3) қанағаттанғысыз рейтинг – аудит нысанасының ішкі бақылау және тәуекелділіктерді басқару жүйелері тиісті дәрежеде жұмыс істеп тұрған жоқ. Байқалған елеулі және/немесе қауіпті олқылықтар шұғыл түрде түзетуді  немесе алдын-алу шараларын қолдануды талап етеді және жағдай лайықты мөлшерде жақсартылғанша ұдайы қадағаланып отырылуға тиіс.
93. Аудиторлық есепті алғаннан кейін 5 жұмыс күнінің ішінде аудит нысанасының басшылығы байқалған олқылықтарды түзетуге қажет әрекеттердің жоспарын дайындауға тиіс.  Егер, жағдайды түзету үшін керекті әрекеттердің жоспарын дйындауға одан ұзақ мерзім қажет болса, аудит нысанасының басшылығы жоспарды дайындау мерзімінің ұзартылуы қажеттігін дәлелдейтін түсініктемелер беріп, оны Қызмет басшысымен үйлестіруге міндетті.
94. Қызмет жағдайды түзету әрекеттерінің жоспарын алғаннан кейін 5 жұмыс күні ішінде аудиторлық есептің түпкілікті нұсқасын жариялауға тиіс.  

95. Аудиторлық тапсырманың басшысы аудиторлық тапсырманы орындауға қатысқан ішкі аудиторларды аудиторлық есеппен таныстырып, есептің толықтығы және аудиторлық ескертпелердің әділетті болуын қамтамасыз етеді. Қызмет басшысы және аудиторлық тапсырма басшысының және/немесе ішкі аудиторлардың арасында  елеулі мәселелер бойынша кәсіби пікірлерінде қарама-қайшылық болған жағдайда, тиісті құжат жасалып, ол аудиторлық есеппен бірге Қоғам директорлары кеңесінің назарына ұсынылуға тиіс.    

96. Аудиторлық есепке аудиторлық тапсырманың басшысы, Қызмет басшысы және аудит нысанасының басшысы қол қоюлары керек. Аудит нысанасының басшысы аудиторлық есепке есепті алғаннан кейін 3 жұмыс күні ішінде қол қоюға міндетті.
97. Аудиторлық есеп Қоғам директорларының Кеңесіне орнатқан тәртіп бойынша ұсынылады. 
98. Егер, аудиторлық есептің түпкілікті нұсқасында кейіннен байқалған елеулі қателік кеткен болса, Қызмет басшысы түзетілген ақпаратты аудиторлық есептің барлық адресаттарының назарына ұсынуға міндетті.   

99.  Қызмет жасаған және алаяқтықтар мен ұрлық-қарлықтарды нұсқайтын есеп Қоғамның директорлар Кеңесіне жасалған (қол қойылған) бетте бірден ұсынылуға тиіс.  

100. Қызмет басшысы аудиторлық есепте бар ақпараттарға, оның толықтығын және дәлдігін анықтау мақсатында, сараптама жасауға тиіс.  
4.5  Ұсынылған ақыл-кеңестердің орындалуын қадағалау. 
101.  Ұсынылған ақыл-кеңестердің орындалуына мониторингті қызмет тоқсан сайындық негізде, аудиторлық елеулі аңдамалардың бәрін қадағалай, жүзеге асырып отыруға тиіс.  (11 қосымшаның формасы бойынша). Мониторинг мақсаты аудиторлық ескертпе лайықты түрде ескерілгенін, яки анықталған тәуекелділіктердің деңгейін төмендету (болдырмау)  шаралары қабылданғанын қадағалау. 

102. Жүргізілген ішкі аудиттердің бәрі бойынша жасалған мониторинг нәтижесін Қызмет басшысы тексеріп отыруға тиіс. 
103. Аудит нысанасының басшылығы ішкі аудит нәтижесі бойынша шығарылған есепте немесе аудит нәтижесі бойынша шығарылған басқа құжаттарда келтірілген сындарға жауап ретінде тиісті әрекет ету мақсатында шешім қабылдау үшін жауап береді. Қоғам басшылығы құны немесе басқа себептерге байланысты орындалмаған ақыл-кеңестерге қатысты тәукелділіктерді қабылдау туралы шешімге келуі мүмкін.  Бұл жағдайда, байқалған тәуекелділіктерді Қоғамның қабылдауы туралы   Қоғам басшылығының ұстанымы құжат арқылы баяндалып, Қоғамның директорлар кеңесінің назарына ұсынылуға тиіс. 
104.  Аудит нысанасының басшылығы Қызметке беретін ақпараттарының шынайылығы үшін жауапкершілік артады. Адастыратын,  білікті емес, уақтылы және/немесе толық емес ақпараттар ұсынған жағдайда, Қызмет, тиісті шаралар қолдануы үшін басшылыққа, аудит жөніндегі комитетке және Директорлар кеңесіне хабарлауға тиісті.
105. Берілген ақыл-кеңестердің орындалуына мониторинг жасаған кезде, Қызмет ағымдағы тәуекелділіктерді ескеруі қажет, сондай-ақ жағдайды түзеу іс-шараларының қиындық деңгейін және елеулігін ескеруге тиісті. 
106.  Тоқсан аяқталғанша, Қызмет Қоғамның тиісті бөлімшелері/тұлғаларынан берілген ақыл-кеңестердің, соның ішінде сыртқы аудитордың ұсыныстарының орындалуы туралы ақпарат сұратуға тиіс. 
Қызмет алынған жауаптарды бағалайды, және, қажет болған жағдайда, жауаптардың шынайылығын тексеріп, аудит нысанасы  (Қоғам) қабылдап жатқан шаралар аудиторлық есепте немесе тиісті басқа құжаттарда көрініс тапқан ескертпелерге сай екендігін анықтауға тиіс.
107. Егер Қоғам (аудит нысанасы) басшылығы Қоғамға қолайсыз тәуекелділікті қабылдаған болса, немесе қабылданған бақылау шаралары тәуекелділік деңгейіне сай болмаса, сондай-ақ берілген ақыл-кеңестері орындалмаған жағдайда, онда қызмет басшысы Қоғамның директорлар Кеңесін құлағдар етуге тиіс. (12 қосымшаның формасы бойынша)  Және де, Қоғамның директорлар Кеңесі Қоғам басшылығының аудиттің барлық елеулі нәтижелері бойынша қабылдаған шешімдері жөнінде, соның ішінде берілген ақыл-кеңестердің орындалуына жасалған мониторингтің нәтижелері жөнінде хабардар етілуге тиіс.
108.  Ұсынылған ақыл-кеңестердің орындалуы жөнінде жүргізілген мониторинг нәтижесі бойынша алынған ақпараттарды ішкі аудиторлар аудиторлық тапсырмаларды жоспарлау барысында; сондай-ақ басқа да қажет деп табылған жағдайларда, мәселен Қоғамның ішкі құжаттарының жобаларын дайындау барысында пайдаланады.
109.  Қызмет, ұсынылған ақыл-кеңестердің/шаралардың орындалуы жөнінде жүргізілген Мониторинг нәтижесінде алынған ақпараттарды, және, соның ішінде, ақыл-кеңестердің өзін де, жеке аудиторлық файлда, ішкі аудиторлар мен сыртқы аудиторлар берген ақыл-кеңестерді жеке бөлектеп,  көрсетіп отыруға тиіс. 

4.6.  Жұмыс құжаттамалары  

110. Жұмыс құжаттамалары – ішкі аудиторлар дайындаған немесе олар өткізілген ішкі аудитке байланысты алған және сақтаулы материалдар. Жұмыс құжаттамалары қағаз бетінде жазылып немесе электронды түрде не басқа формада ұсынылуы мүмкін.
Жұмыс құжаттамалары мына жағдайларда пайдаланады:

1) ішкі аудит жоспарланғанда және жүргізілгенде; 

2) ағымдық бақылау жұмыстары барысында және ішкі аудиторлар атқарған жұмыстарды тексергенде;
3) аудиторлық есепте көрініс тапқан  аудиторлық тұжырымдамаларды дәлелдеу үшін келтірілген аудиторлық айғақтарды бекіту мақсатында.  

111. Жұмыс құжаттамаларына енгізілетін ақпарат, жеткілікті, маңызды, пайдалы болуға және анықталған олқылықтарды дәлелдеу үшін әрі тиісті ұсыныстар беру үшін берік негіз боларлықтай болуға тиісті. 

112. Жұмыс құжаттамалары әрбір аудиторлық тапсырма жоспарланғанда және жүргізілгенде құрастырылып, аудиторлық файл түрінде рәсімделуге тиіс. Бір тектес аудиторлы тапсырмаларды орындағанда, кейбір аудиторлық файлдар (папкалар) тұрақты құжаттар категориясына жатқызылып, қосымша ақпараттар түскен кездерде ғана жаңартылып отырады, алайда бұрынғыша маңызды болып қала бермек; ал ағымдағы   аудиторлық файлдар (папкалар) негізінен ағымдағы аудитке ғана қатысты болады. 
113. Жұмыс құжаттамалары әрбір нақты аудиторлық тапсырманың жағдаяттарына жауап беретіндей және тапсырманы жүзеге асыру барысында ішкі аудиторлардың қажеттіліктеріне жарайтындай етіп жасалып, жүйеленуге тиіс.  Жұмыс құжаттамасы файлының (папкасының)  көлемі, оны басқа бір ішкі аудиторға беру қажет бола қалған жағдайда, ол дәп осы жұмыс құжаттамасының негізінде бұрынғы ішкі аудитор атқарған жұмысты және  оның жасаған қорытындыларының негізділігін ұғынардай етіп жасалуға тиіс. 
114. Жұмыс құжаттамасының аудиторлық файлының (папкасының) құрамына төмендегідей жұмыс қағаздары енуге тиіс: 
1) аудит нысанасына қатысты жалпылай ақпараттар;
2) аудиторлық тапсырманың жоспарлану үрдісін бейнелейтін ақпараттар, соның ішінде аудиторлық бағдарлама мен оған қатысты барлық өзгерістер және қосымшалар, сонымен бірге ішкі аудитті өткізуге жұмсалатын уақыттың есебі; 

3) аудиторлық тапсырманы жоспарлау туралы меморандум;

4) аудиторлық тапсырма;

5) аудиторлық аңғарымдардың тізімі;

6) аудиторлық есептің жобалары және ақырғы нұсқасы;

7) қажет болған жағдайда, ішкі аудит қорытындыларын растауға керек аудит нысанасының құжаттарының көшірмелері;

8) аудит нысанасы басшылығының түзетушілік әрекеттерінің жоспары;

9) ішкі аудиторлар жұмысы сапасын бақылау шаблоны;

10) аудиторлық тапсырманы орындауға қатысты барлық хаттар. 
115. Жұмыс құжаттамасын ішкі аудиторлар келесі аудиторлық тапсырмаларды жоспарлау барысында пайдаланады, бұл тұста аудиторлық тапсырмалардың қайталануы, кеңеюі мүмкін екені ескерілуге тиіс. Жұмыс құжаттамаларын пайдалану: 

1) аудит нысанасы қызметтерінің сипатын ұғынуға жұмсалатын уақытты қысқартуға;
2) тәуекелділіктер ауқымын анықтауға; 

3) ішкі аудитті өткізуге кететін уақытты, қажет уақытты және еңбек ресурстарын жоғарырақ дәлдікпен анықтау арқылы,  белгілеу сапасын жақсартуға себін тигізеді.
116. Қызмет басшысы жұмыс құжаттамаларының типтік формалары жасалуын, оларды құру, сақтау және (мұрағаттық көшірмелерін жасай отырып) қорғау  шараларын, сондай-ақ,  олардың Қоғамда қабылданатын ішкі аудит саясатына қосылуын  қамтамасыз етуге тиіс. Мұндай стандарттау ішкі аудиторлардың жұмысын жеңілдетеді, сонымен қатар олардың атқаратын жұмыстарының сапасын сенімді түрде қадағалауға мүмкіндік береді. 
117.  Қызмет жұмыскерлерінің (ішкі аудиторлардың) компьютерлерінде сақталатын бүкіл жұмыс құжаттамасы (ақпараттар), біріге пайдаланылуға тиіс, және, ішкі аудитор жұмыстан  шыға қалған жағдайда, қабылданған тәртіппен Қызмет басшысына тапсырылуға тиіс. 

«Kазпошта» АҚ ішкі аудитті ұйымдастыру бойынша

� Тоқсандық аудиторлық жоспар жылдық аудиторлық жоспарға енгізілген аудиторлық тапсырмалардың күнтізбелік графигі болып табылады; оны жасау мақсаты аудиторлық жоспарға барынша икемділік сипат беру; себебі (жылдық аудиторлық жоспар бойынша қарастырылған) аудиторлық тапсырмалардың орындалу кезегі  жыл бойында алынған жаңа ақпараттарға сай  және Қоғамның директорлар кеңесінің тапсырыстарына орай Қоғамның директорлар Кеңесінің төрағасымен келісе отырып өзгертілуі мүмкін. 

